
 يىلى ۋە ئۇنىڭدىن بۇرۇن گومىنداڭ پارتىيىسىنىڭ شىنجاڭدىكى -1944

  پائالىيىتى

 ئهپهندىErtoghrul رخۇن ئۇيغۇر تارىخى تور بېتىدىنوئ: تورغا يوللىغۇچى 

 تاشقى ئاپهتلهرنىڭ يهنىمۇ ئىلگىرىلىگهن ھالدا ئېغىرلىشىشقا - ئهسىرنىڭ ئاخىرلىرىدا، ئىچكى- 19

 بارا بىر مۇستهقىل سىياسىي كۈچ بولۇپ -بۇرژۇئازىيىسى بارائهگىشىپ، جۇڭگونىڭ مىللىي 

 كۈنى سۇن جۇڭشهن قاتارلىق كىشىلهر يهنه جۇڭگو - 10 ئېيىنىڭ - 10 يىل -1919شهكىللهندى، 

.  بىرىگه چىڭ باغلاندى-گومىنداڭ پارتىيىسىنى قۇردى، بۇنىڭ بىلهن بۇ ئىككى كۈچنىڭ تهقدىرى بىر

گهرچه تهسىرى چوڭ بولسىمۇ، لېكىن ئۇ سىياسىينى ئهمهلىيهتتىن جۇڭگو گومىنداڭ پارتىيىسىنىڭ 

مهسىلهن، مىنگو دەۋرىدىن . ئۆتكۈزۈش جهھهتته شىنجاڭدا كۆڭۈلدىكىدەك ئۈنۈمگه ئېرىشهلمىدى

 كېيىن بولۇپ شىنجاڭنىڭ ھهربىي ۋە مهمۇرىي چوڭ -باشلاپ، ياڭ زېڭشىن قاتارلىق كىشىلهر ئىلگىرى

لغان بولۇپ، ئۇلار گومىنداڭ پارتىيىسىنىڭ شىنجاڭدىكى پائالىيىتىنىڭ ھوقۇقىنى چاڭگىلىغا ئېلىۋا

ئۆزلىرىنىڭ ھۆكۈمرانلىقىغا تهسىر يهتكۈزۈپ قويۇشىدىن ئهنسىرىگهچكه، گومىنداڭ پارتىيىسىنىڭ 

نهنجىڭ .  تهرەپتىن چهكلىدى ۋە ئۇلارغا زەربه بهردى-تهشكىلىي پائالىيهتلىرىنى ھهمىشه تهرەپ

دىن كېيىن، گومىنداڭ پارتىيىسى بىر سهكرەپلا پۈتۈن مهملىكهتتىكى ھاكىمىيهت ھۆكۈمىتى قۇرۇلغان

بېشىدىكى پارتىيىگه ئايلاندى، لېكىن ئۇ ئۇزاققىچه شىنجاڭنى ئهمهلىي تىزگىنلهشنى ئىشقا 

بۇ خىل ئهھۋال مهركىزىي ھۆكۈمهتنىڭ نوپۇزىنى ئاجىزلىتىپلا قالماي، بهلكى گومىنداڭ . ئاشۇرالمىدى

مهزكۇر ماقالىدە، بۇ مهسىله . نىڭ شىنجاڭدىكى كۈچىنىڭ زورىيىشىغىمۇ تهسىر كۆرسهتتىپارتىيىسى

ئۈستىدە مۇھاكىمه يۈرگۈزۈلۈش ئارقىلىق، بۇ جهرياندا يۈز بهرگهن زىددىيهت ۋە كۈرەشلهر ۋە ئۇنىڭ 

  . تهسىرى يهنىمۇ ئىلگىرىلىگهن ھالدا چۈشهندۈرۈلىدۇ

  هن دەۋردە گومىنداڭ ئهزالىرىنىڭ شىنجاڭدىكى پائالىيىتى بىرىنچى، ياڭ زېڭشىن ھاكىمىيهت يۈرگۈزگ

 ئايدا، ياڭ زېڭشىن قولىدا تۇتۇپ تۇرۇۋاتقان يهرلىك قوراللىق كۈچلهرگه تايىنىپ، - 1 يىل -1912



http://www.orkhun.com                                     بېتىئورخۇن ئۇيغۇر تارىخى تور  

————————————————————————————————————————————————— 
ھهۋەسكار----- ئۇيغۇر ئوغلى : ئېلكىتاپ قىلىپ تۈزگۈچى   

QQ：492255230                                    Email:uyxman@126.com 
 

2

 17ئۇ شىنجاڭدا ھاكىمىيهت يۈرگۈزگهن . شىنجاڭنىڭ تۇتۇقلۇق ئورنىغا مۇۋەپپهقىيهتلىك چىقتى

ئىشىكنى تاقىۋالسام، «سىياسىتىنى يولغا قويۇپ، ئۆزىنىڭ » مىچىلىكبېكىن« ئاخىر -يىلدا، باشتىن 

  . دېگهن مهقسىتىگه يېتىش خام خىيالىدا بولدى» جاھان تىنچ بولىدۇ

 ئاخىر قانۇنلۇق ئورنى -ياڭ زېڭشىن ھۆكۈمرانلىق قىلغان دەۋردە، گومىنداڭنىڭ شىنجاڭدا باشتىن

ىنداڭ پارتىيىسىگه ئهزا بولۇپ كىرگهن بولسىمۇ، گهرچه، شۇ دەۋردىمۇ بهزى كىشىلهر گوم. بولمىدى

دېگهن بهتنام توقۇلۇپ قېلىشتىن قورققان بولغاچقا، » پارتىيىنى قالايمىقانلاشتۇردى«لېكىن ئۆزلىرىگه 

نهنجىڭ . سالاھىيىتىنى ئاشكارىلاشقا ياكى پارتىيه پائالىيىتى بىلهن شۇغۇللىنىشقا پېتىنالمىدى

» بۇتخانىنىلا تونۇش، ئىلاھنى تونۇماسلىق«ىن كېيىن، ياڭ زېڭشىن گومىنداڭ ھۆكۈمىتى قۇرۇلغاند

گومىنداڭ ھۆكۈمىتىگه بويسۇنىمهن، ئۈچ خهلق مهسلىكىنى يولغا قويىمهن «ئۇ . چارىسىنى قوللاندى

دەپ جاكارلىغان بولسىمۇ، » ھهمدە شىنجاڭ ئۆلكىلىك ھۆكۈمهتنى ئۆزگهرتىپ تهشكىللهيمهن 

شهكىل جهھهتتىلا بېقىنغانىدى، چۈنكى ئۆلكىلىك ھۆكۈمهت ھهيئهتلىرى شىنجاڭ بۇ دەۋردە مهركهزگه 

ئۇنىڭ ئۈستىگه ھهيئهت تۈزۈمى بېكىتىلگهن بولسىمۇ، «ياڭ زېڭشىن تهرىپىدىن بېكىتىلهتتى، 

  . »ئهمهلىيهتته يهنىلا ياڭ زېڭشىننىڭ مۇستهبىتلىك ھۆكۈمرانلىقى داۋاملىشىۋەردى

گىلدە، گومىنداڭ پارتىيىسى شىنجاڭدا ئۇزاققىچه پۇت ياڭ زېڭشىن ھاكىمىيهت يۈرگۈزگهن مهز

: دەسسهپ تۇرالمىدى، بۇنىڭ سهۋەبلىرى ئاساسلىقى تۆۋەندىكى بىر قانچه تهرەپته ئىپادىلىنىدۇ

بۇنىڭ ئۈچۈن، . ئاۋۋال، ياڭ زېڭشىن ئۆزىنىڭ مۇستهبىت ھۆكۈمرانلىقىنى جېنىنىڭ بارىچه قوغدىدى

ئېكسترىمىزمنى «لهك ۋە تهلىماتلارنى تهكشۈرۈپ چهكلهش ۋە ئۇ قول ئاستىدىكىلهرگه ھهر خىل مهس

تهشۋىق قىلغانلار تۇتۇۋېلىنىپ ئىقرار قىلدۇرسىلا، ئۇلارنى ھهربىي قانۇن بويىچه دەرھال ئۆلۈمگه 

ئىككىنچىسى، بۇ، گومىنداڭ پارتىيىسىنىڭ ئۆزىنىڭ . ھهققىدە قاتتىق بۇيرۇق چۈشۈردى» بۇيرۇش

نامدا «گومىنداڭ پارتىيىسىنىڭ . ىچه سهل قارىغانلىقىنىڭ نهتىجىسىتهشكىلىي قۇرۇلۇشىغا ئۇزاقق

نهچچه يۈز مىڭ پارتىيه ئهزاسى بولسىمۇ، ئهمهلىيهتته دانىشمهنلهر ئۆزلىرىنىڭ نهپسىگه چوغ 

نادانلار بولسا پۇرسهتپهرەسلىك قىلدى، ياكى . تارتىشقاچقا، بىرلىككه كېلىش ئۈنۈمى كۆرۈلمىدى

ئهڭ . ىرىپ ئۇنىڭدىن چېكىندى، بۇنىڭ بىلهن تهشكىلات مۇكهممهل بولمىدىپارتىيىگه خالىغانچه ك

 يىللاردا، جياڭ جيېشى بىلهن ۋاڭ جىڭۋېي زور كۆلهمدە پارتىيىنى -1928 ~ 1927ئاخىرىدا، 

پۇرسهتپهرەسلىك، باشباشتاقلىق قىلىش، خالىغانچه «بۇ ھهرىكهتته، . تازىلاش ھهرىكىتىنى قوزغىدى

ۈچى ئىشلىتىش، زومىگهرلىك قىلىش ئهھۋاللىرى ئومۇميۈزلۈك مهۋجۇت بولدى، ئىش كۆرۈش، قۇرال ك

كومپارتىيىنى ئېغىر تالاپهتكه ئۇچرىتىش بىلهن بىلله، گومىنداڭ پارتىيىسىگىمۇ خېلى چوڭ زىيان 

ئومۇمهن، گومىنداڭ پارتىيىسىدە پارتىيه تازىلانغاندىن كېيىن يهنىمۇ ئىلگىرىلىگهن ھالدا » .بولدى

تنى كېڭهيتىش، ياكى شىنجاڭدا ئۆلكىلىك پارتىيه پىرقىسىنى قۇرۇشقا يېتهرلىك ئادەم كۈچى تهشكىلا

  . ۋە ئۇيۇشۇش كۈچى يوق ئىدى

  ئىككىنچى، جىن شۇرېن ھۆكۈمرانلىق قىلغان دەۋردە گومىنداڭ ئهزالىرىنىڭ شىنجاڭدىكى تهرەققىياتى 

لىق كىشىلهر تهرىپىدىن قهتله  كۈنى، ياڭ زېڭشىن فهن ياۋنهن قاتار-7ئاينىڭ - 7 يىل -1927

قىلىنغاندىن كېيىن، جىن شۇرېن جاڭ پېييۈەن قاتارلىق ھهربىي ساھهسىدىكىلهر ۋە گهنسۇلۇق 

يۇرتداشلىرىنىڭ قوللىشىنى قولغا كهلتۈرۈپ، شىنجاڭ ئۆلكىلىك ھۆكۈمهتنىڭ رەئىسلىكى قوشۇمچه باش 

لېگرامما يوللاپ ئۆزىنىڭ ۋەزىپىگه قوماندانلىقىنى ئۈستىگه ئالدى ھهمدە نهنجىڭ ھۆكۈمىتىگه تې

لېكىن، نهنجىڭ ھۆكۈمىتى ئۇنىڭ ۋەزىپىگه ئولتۇرۇشىنى . ئولتۇرۇشىنى تهستىقلاشنى تهلهپ قىلدى

دەپ » ۋاقتىنچه مۇۋەققهت رەئىسلىكىنى ئۈستىگه ئېلىپ تۇرۇڭ«دەرھال تهستىقلىماي، جىن شۇرېنغا 

تىيىسى مهركىزىي كومىتېتى جىن شۇرېن، جۇ  ئايدا، گومىنداڭ پار- 7 يىل -1931. كۆرسهتمه بهردى

رۇيچى، لۇ شياۋزۇ، گۇڭ بىدېڭ، باي يۈشيۇ، لى چيا، ساۋ چىۋېنلارنى شىنجاڭ ئۆلكىلىك پىرقىنىڭ 

شۇنىڭدىن باشلاپ، . ئالاھىدە ئهۋەتىلگهن خادىملىقىغا تهيىنلهپ، شىنجاڭ ئۆلكىلىك پىرقىنى قۇردى

بۇ، ئۇنىڭ ئاشكارە كۈچ توپلىشىنىڭ . رۇنغا ئېرىشتىگومىنداڭ پارتىيىسى شىنجاڭدا قانۇنلۇق ئو

  . باشلىنىشى ئىدى

 ئايدا، قۇمۇلدا دېهقانلار قوزغىلىڭى پارتلىغاندىن كېيىن، گومىنداڭ پارتىيىسى - 2 يىل -1930

بۇنىڭ ئۈچۈن، گۇڭ بىدېڭ، باي . پۇرسهتتىن پايدىلىنىپ ئۆزىنىڭ شىنجاڭدىكى تهسىرىنى كېڭهيتتى

جهسهتلهرنى « ساخاۋەت جهمئىيىتى قۇرۇپ، - ە قىزىل كرېست جهمئىيىتى ۋە خهيريۈشيۇلار ئۈرۈمچىد

قاتارلىق ئىجتىمائىي » كۆمۈش، مۇساپىرلارنى بېقىش، يارىدار بولغان ئهسكهرلهرنى قۇتقۇزۇش

ئۇنىڭدىن باشقا، ئۇلار يهنه بىر نهچچه خىزمهتنىڭ مۇھىم نۇقتىسىنى . پائالىيهتلهر بىلهن شۇغۇللاندى

 بىرىنچىسى، سودىگهرلهر ئۇيۇشمىسىدىكى مياۋ فېيرەن، خهن جېڭشىن، جۇ خهيدۇڭ قاتارلىق :بېكىتتى

 سانائهت -يۈز ئابرويلۇق كىشىلهر ئارقىلىق، بېيجىڭ، تيهنجىنلهردىكى سهككىز چوڭ كۈچ ۋە سودا

چېن ساھهسىدىكى زاتلارنى ئۆزىگه تارتتى؛ ئىككىنچىسى، جهمئىيهت ئارقىلىق ليۇ ۋېنلۇڭ، تۇ ۋېنفېي، 

جىشهن، تاۋ مىڭيۆ قاتارلىق سىياسىي ساھهدىكى مۇھىم ئهرباپلارنى يېنىغا تارتتى؛ ئۈچىنچىسى، 

مىللىيلار، يۇقىرى قاتلام دىنىي زاتلار ۋە چوڭ سودىگهرلهردىن ھۈسهيىن، تۇرسۇن بابالارنى يېنىغا 

يۇقىرىقى . ا كهلتۈردىتارتتى؛ تۆتىنچىسى، مهكتهپ ئارقىلىق ئوقۇغۇچىلارنى ۋە ياش زىيالىيلارنى قولغ

ھهرىكهتلهر ئارقىلىق، گومىنداڭ پارتىيىسى ھهقىقهتهن بىر قىسىم ھۆكۈمهت ئهمهلدارلىرى ۋە 

شۇنداق قىلىپ، بۇ چاغدا ئۆلكىلىك پىرقىنىڭ . جهمئىيهتتىكى مهشهۇر ئهرباپلارنى يېنىغا تارتتى

تى، ئۇلار ئاساسلىقى ئۈرۈمچى،  گه يهت868شىنجاڭدىكى پارتىيه ئهزالىرىنىڭ سانىمۇ تهرەققىي قىلىپ 

چۆچهك، قۇمۇل، ئۇچتۇرپان، ئاقسۇ، قاراشهھهر، يهكهن، كۇچا، خوتهن، چهرچهن، گۇچۇڭ، يېڭىسار 

جىن شۇرېن ھاكىمىيهت يۈرگۈزگهن دەۋردە، گومىنداڭ پارتىيىسى . قاتارلىق رايونلارغا تارقالدى

نجاڭ ئۆلكىلىك پىرقىنىڭ قۇرۇلۇشى گهرچه شىنجاڭدا ئۆلكىلىك پىرقه قۇرغان بولسىمۇ، لېكىن شى

بۇنىڭدىكى سهۋەب . گومىنداڭ كۈچلىرىنىڭ شىنجاڭدىكى تهرەققىياتىغا پۇرسهت ئېلىپ كېلهلمىدى

ئاۋۋال، جىن شۇرېن گومىنداڭ كۈچلىرىنىڭ : ئاساسلىقى تۆۋەندىكى ئۈچ تهرەپته ئىپادىلىنىدۇ

ه چىققان دەسلهپكى ۋاقىتلاردا، جىن شۇرېن تهختك. شىنجاڭغا كىرىشىنى كۈچىنىڭ بارىچه توستى

كىشىلهرنىڭ نهزەرىدە جهننهت «: نى قولغا كهلتۈرۈش ئۈچۈن»ئېتىراپ قىلىشى«مهركهزنىڭ 

ھېسابلىنىدىغان شىنجاڭدا تۈپكى چارىنىڭ ئۈچ مهسلهك سىياسىتىنى يولغا قويۇش ئىكهنلىكىنى 

 روھىم ئۈچ مهسلهك بىلهن ئىلگىرى گهرچه بۇ گهپنى ئېيتمىغان بولساممۇ، ئهمما. بىلمهيۋاتىمىز

دەپ كۆپ قېتىم ئېيتقان بولسىمۇ، ئهمما ئۇ ئۆزىنىڭ ھۆكۈمرانلىق » .ئاللىقاچان بىرلىشىپ كهتكهن

. ئورنىنى مۇستهھكهملهش ئۈچۈن، ئۈچ مهسلهكنىڭ شىنجاڭدا يولغا قويۇلۇشىنى ئهسلا خالىمايتتى

. قتىدارى بىر قهدەر چهكلىك بولدىئىككىنچىسى، مهركىزىي ھۆكۈمهتنىڭ يهرلىكنى كونترول قىلىش ئى

 يىلى نهنجىڭ ھۆكۈمىتى قۇرۇلغاندىن كېيىن، دۆلهت ئىچىدىكى كونا مىلىتارىستلارغنىڭ كۆپ -1927

قىسىم كۈچلىرى يوقىتىلغان ياكى ئاجىزلىغان بولسىمۇ، لېكىن گومىنداڭ بايرىقىنى كۆتۈرۈۋالغان يېڭى 

 يىلى پۈتۈن -1928شۇڭا، نهنجىڭ ھۆكۈمىتى . ردىمىلىتارىستلار پۇرسهتتىن پايدىلىنىپ باش كۆتۈ

مهملىكهتنى شهكىل جهھهتتىلا بىرلىككه كهلتۈرگهن بولغاچقا، ئهمهلىي مهۋجۇت بولۇپ تۇرۇۋاتقان 

ئۇلار نامدا گومىنداڭ ئهزالىرى بولسىمۇ، «.  ئاخىر يوقىتالمىدى- يهرلىك بۆلۈنمه كۈچلهرنى باشتىن

 كومىتېتىنىڭ ئۆزلىرىگه تهۋە رايونلارغا ئهۋەتكهن ۋەكىللىرى ۋە ئهمما گومىنداڭ پارتىيىسى مهركىزىي

ئهينى چاغدا، جىن شۇرېنمۇ ئۇلارغا ئوخشاش، » .ئۆز تهۋەيىدە قۇرغان ئاپپاراتلىرىنى چهكلىدى

ئهڭ . گومىنداڭ پارتىيىسىنىڭ ئۆزىنىڭ تهسىر كۈچ دائىرىسىگه سوقۇنۇپ كىرىشىنى خالىمايتتى

تلىرىنىڭ خىزمىتىنىڭ مۇھىم نۇقتىسى تهشكىلات خىزمىتىدىن چهتنهپ ئاخىرىدا، پارتىيه ئاپپارا

 يىلى، گومىنداڭ پارتىيىسى ئۆزگهرتىپ تهشكىللهنگهندىن كېيىن، ئۇنىڭ ئالىي -1924. كهتتى

قۇرۇلتاي يېپىلىش مهزگىلىدە، مهركىزىي دائىمىي . ھوقۇق ئاپپاراتى مهملىكهتلىك قۇرۇلتاي بولدى

تهن بۇ خىل ھوقۇقنى يۈرگۈزدى، بۇنىڭ ئىچىدە مهركىزىي دائىمىي كومىتېت كومىتېتى ئۇنىڭغا ۋاكالى

 يىللارغا كهلگهندە، گومىنداڭ پارتىيىسى مهركىزىي -30. پارتىيه خىزمىتىگه مهسئۇل بولدى

ھازىر پارتىيه «: پىرقىسىنىڭ كاتىپلىقىنى ئۈستىگه ئالغان ۋاڭ زىجۇاڭ مهركىزىي دائىمىي كومىتېتقا

يولغا كىرىپ قېلىپ، ئىشلار پىلانسىز، چارىسىز ئېلىپ بېرىلىۋاتىدۇ، پارتىيىگه ئىشلىرى تۇيۇق 

پارتىيه ئىچىدە ... كىرگۈچىلهر پارتىيىگه كىرىشنى ئهمهل تۇتۇشنىڭ بىر خىل ۋاسىتىسى قىلىۋالدى

ئۇلار تىل بىرىكتۈرۈپ سوقۇشۇشنىلا بىلىدۇ، مۇشۇنداق ئهھۋالدا قايسى كۈچ ... گۇرۇھۋازلىق ئېغىر

امنىڭ خىزمىتىنى قىلالىسۇن، شۇڭا ئادەتتىكى كىشىلهرنىڭ پارتىيىگه بولغان قىزىقىشى سۇسلاپ ئاۋ

شۇنىڭ بىلهن بىر ۋاقىتتا، پارتىيه ھوقۇقى كۈندىن كۈنگه ئاجىزلىدى، . دەپ باھا بهرگهن» . كهتتى

ىرى ھهربىي ۋە مهمۇرىي ۋەزىپىنى قوشۇمچه ئۈستىگه ئالغان مهركىزىي كومىتېتنىڭ بهزى ئهزال

بۇنىڭدىن شۇنى كۆرۈۋېلىشقا بولىدۇكى، گومىنداڭ . نهزەرىنى ھهربىي ۋە مهمۇرىي ساھهگه ئاغدۇردى

پارتىيىسىنىڭ شىنجاڭدا تهرەققىي قىلىپ زورىيىشىدا، زۆرۈر بولغان ئىدىيىۋى تهييارلىق ۋە ئادەم 

  . كۈچى مهنبهسى كهمچىل ئىدى

گومىنداڭ پارتىيىسىنىڭ شىنجاڭدىكى ئۈچىنچى، شېڭ شىسهي ھاكىمىيهت يۈرگۈزگهن دەۋردە 

  ئۆزگىرىشى 

 -5شۇ يىلى .  ئايدا، قۇمۇلدا جىن شۇرېنغا قارشى دېهقانلار قوزغىلىڭى پارتلىدى- 2 يىل -1930

ئايدا، گهنسۇلۇق ما جۇڭيىڭ قوشۇن باشلاپ شىنجاڭغا يۈرۈش قىلىپ، بۇ رايوننى كونترول قىلىش 

ارقا كۆرۈنۈشته، جىن شۇرېن ھۆكۈمرانلىقىدىن نارازى بۇ خىل ئ. ھوقۇقىنى تارتىۋېلىشقا ئۇرۇندى

 كۈنى ئۈرۈمچىدە -12 ئاينىڭ -4 يىل -1934بولغان چېن جۇڭ قاتارلىق كىشىلهر بىرلىشىپ، 

سىياسىي ئۆزگىرىش قوزغاپ، جىن شۇرېننى نهنجىڭ ھۆكۈمىتىگه بارلىق ۋەزىپىلىرىدىن ئىستېپا 

  . بېرىشكه مهجبۇر قىلدى

ئىتتىپاقى بىلهن يېقىن ئۆتكهن دەۋردە گومىنداڭ كۈچلىرىنىڭ شىنجاڭدا شېڭ شىسهي سوۋېت . 1

  ئاجىزلىشىشى 

سىياسىي ئۆزگىرىشى يۈز بهرگهندىن كېيىن، شېڭ شىسهي »  ئاپرېل- 12« يىلى شىنجاڭدا -1933

كه باشلىدى ھهمدە ياڭ زېڭشىن، »ھهربىي ھوقۇقنى ئىگىلهش«ۋاقىتلىق دۇبهنلىككه كۆرسىتىلىپ، 

سىياسىي ئۆزگىرىشتىن كېيىن، . ردىن كېيىنكى شىنجاڭنىڭ ھۆكۈمرانىغا ئايلاندىجىن شۇرېنلا

 -4. گومىنداڭ كۈچلىرى پۇرسهتتىن پايدىلىنىپ شىنجاڭغا بولغان تهسىرىنى كېڭهيتىشكه ئورۇندى

 كۈنى، ئۆلكىلىك پىرقىدە چاقىرىلغان بىرلهشمه يىغىندا، گومىنداڭ پارتىيىسىنىڭ -14ئاينىڭ 

 چوڭ پروگراممىنىڭ 10تكهن خادىمى گۇەن بىدېڭ قاتارلىق بهش كىشى بىرلىكته ئالاھىدە ئهۋە

 ماددىلىرىدا ، شىنجاڭنىڭ دېپلوماتىيه ئىشلىرىنىڭ - 10، -9بۇ پروگراممىنىڭ . لايىهىسىنى تۈزدى

مهرگهزگه تهۋە بولىدىغانلىقى، پارتىيىلهشتۈرۈلگهن مائارىپ يولغا قويۇلىدىغانلىقى، مالىيه 

بۇ، گومىنداڭ پارتىيىسىنىڭ . مهركهز بىلهن بىر تۇتاش بولىدىغانلىقى ئېنىق بهلگىلهندىئىشلىرىنىڭ 

شىنجاڭغا كىرىشكه ئۇرۇنۇش، ئاندىن ئۇنى بىرلىككه كهلتۈرۈلگهن سىياسىي رامكىغا كىرگۈزۈش 

ئهمما شېڭ شىسهينىڭ ھهر تهرەپلىمه توسقۇنلۇق . ئارزۇسىنى مهركهزلىك ھالدا ئىپادىلهپ بهردى

ھهمدە » پنى يولغا قويۇشپارتىيىلهشتۈرۈلگهن مائارى«ى بىلهن، گومىنداڭ ئوتتۇرىغا قويغان قىلىش

  . قاتارلىق تۈرلهر ھهقىقىي تۈردە يولغا قويۇلمىدى» مالىيىنى مهركهز بىلهن بىر تۇتاش باشقۇرۇش«

شېڭ شىسهي نهنجىڭ ھۆكۈمىتىنىڭ پۇرسهتتىن پايدىلىنىپ شىنجاڭنى كونترول قىلىۋېلىشىنىڭ 

 كىشىلهرنى شىنجاڭغا ئالدىنى ئېلىش ئۈچۈن، مهركهزنىڭ خۇاڭ مۇسۇڭ، لو ۋېنگهن قاتارلىق

گومىنداڭ نائىلاج ما جۇڭيىڭنى شهرقىي شىنجاڭنىڭ . ئهۋەتىشكه جېنىنىڭ بارىچه قارشى تۇردى

گارنىزون قوماندانلىقىغا، جاڭ پېييۈەننى ئىلى بوز يهر ئۆزلهشتۈرۈرۈش ئهلچىسى قوشۇمچه يېڭىدىن 

ق، شېڭ شىسهينى ئىسكهنجىگه  دېۋىزىيىنىڭ كوماندىرلىقىغا تهيىنلهش ئارقىلى- 8تهشكىل قىلىنغان 

شېڭ شىسهي . ئۇزاق ئۆتمهي، بۇ ئىككىسى شېڭ شىسهيگه قارشى بىرلهشمه ئىتتىپاق قۇردى. ئالدى

ئۆزىنىڭ ئورنىنى مۇستهھكهملهش ئۈچۈن، سوۋېت ئىتتىپاقى بىلهن كۆپ خىل ياردەم بېرىش 

هيگه قارشى ئىتتىپاقى نهتىجىدە، جاڭ پېييۈەن، ما جۇڭيىڭلارنىڭ شېڭ شىس. كېلىشىمى ئىمزالىدى

ئاۋۋال، ئۇ . ناھايىتى تېزلا يىمىرىلىپ، گومىنداڭنىڭ شىنجاڭدىكى كۆچلىرىمۇ تازىلىنىشقا باشلىدى

گومىنداڭنىڭ شىنجاڭ ئۆلكىلىك پىرقىسىنى ئهمهلدىن قالدۇردى ھهمدە گۇڭ بىدېڭ، ساۋ چىۋېن، لى 

ككىنچىسى، ئۆلكىلىك ھۆكۈمهت ئى. چيا قاتارلىق كىشىلهرنى شىنجاڭدىن كېتىشكه مهجبۇر قىلدى

ھهيئهتلىرىدىن پېڭ جاۋشيهن، گاۋ شىبىڭلارنى ۋەزىپىسىدىن ئىستېپا بېرىشكه مهجبۇر قىلدى، 

 سىستېمىسى بىلهن ئالاقىسى بار ئىدى، يهنه كېلىپ پېڭ CCچۈنكى ئۇلارنىڭ گومىنداڭنىڭ 

زۇڭلى ۋە «شىسهي ئهڭ ئاخىرىدا، شېڭ . جاۋشيهن شىنجاڭ ئۆلكىلىك پىرقىنىڭ رەھبىرى ئىدى

زۇڭسهينىڭ رەسىمىنى ئېسىشنى چهكلىدى ھهمدە ئۈچ مهسلهككه ئالاقىدار پارتىيه ئهقىدىسى 

توغرىسىدىكى كىتابلارنى كۆيدۈرۈش توغرىسىدا ئومۇمىي بۇيرۇق چۈشۈردى، شۇنىڭ بىلهن بىلله، 

ڭلۇق سېرىق پارتىيه ۋە دۆلهت بايرىقىنى ئېسىشنى تېخىمۇ چهكلهپ، ئۇنىڭ ئورنىغا ئالته بۇلۇ

يۇلتۇزلۇق قىزىل بايراقنى ئېسىشقا ئۆزگهرتىپ، ئۇنىڭغا ئالته بۈيۈك سىياسهت بايرىقى دەپ نام 

ھهر قايسى مهكتهپلهرمۇ پارتىيه ئهقىدىسىنى ئوقۇتۇشنى قاتتىق چهكلهپ، ئۇنىڭ ئورنىغا . بهردى

داق قىلىپ، گومىنداڭ شۇن. »  لېنىنىزم قاتارلىق پهنلهرنى ئوقۇتتى- ئىجتىمائىي پهنلهر، ماركسىزم

شىنجاڭ ئۆلكىلىك پىرقىنىڭ تهشكىلاتى ئهمهلدىن قالدۇرۇلۇپلا قالماي، بهلكى ھهتتا ئادەتتىكى 

شېڭ شىسهي گومىنداڭنىڭ بىر نهچچه قېتىملىق . پارتىيه پائالىيهتلىرىمۇ كۆزدىن غايىپ بولدى

شىنجاڭغا ھاكىممۇتلهق شىنجاڭنى كونترول قىلىش ھهرىكىتىنى مهغلۇب قىلغاندىن كېيىن، ئۇنىڭ 

ئهمما ئۇنىڭ سوۋېت ئىتتىپاقىنىڭ ياردىمى ۋە قوللىشىغا . بولۇش ئىشهنچىسى تېخىمۇ ئاشتى

ئېرىشىشى، شۈبهىسىزكى ئۇنىڭ گومىنداڭنىڭ شىنجاڭدىكى كۈچلىرىنى ھهيدەپ چىقىرىشقا 

  . پېتىنالىشىدىكى تۈپ سهۋەب ئىدى

  دە، گومىنداڭ كۈچلىرىنىڭ شىنجاڭدا زورىيىشى شېڭ شىسهي جياڭ جيېشىغا يېقىنلاشقان مهزگىل. 2

 يىلى سوۋېت ئىتتىپاقى گېرمانىيه بىلهن قىلغان ئۇرۇشتا تۇنجى قهدەمدىلا مهغلۇب بولغاچقا، -1942

شېڭ شىسهي جياڭ جيېشىنىڭ ئۆزىگه تارتىشى بىلهن، تېزدىن بۇرۇلۇش ھاسىل قىلىپ گومىنداڭنىڭ 

 كۈنى، سۇڭ مېيلىڭ جياڭ جيېشىغا ۋاكالىتهن - 29ينىڭ  ئا- 8 يىل - 1942. قوينىغا ئۆزىنى ئاتتى

گهنسۇ تهۋەسىدىكى ھۆكۈمهت ئارمىيىسىنى لهنجۇدىن ) 1(«: شىنجاڭغا كېلىپ، شېڭ شىسهيگه

شىنجاڭغا ) 2(ئهنشى، يۈمىنلهرگه يۆتكهپ، قۇمۇلدىكى روسىيه ئارمىيىسىنى ئىسكهنجىگه ئېلىش؛ 

) 3(اتىيه ھوقۇقنى مهركهزگه قايتۇرۇۋېلىش؛ مهخسۇس دىپلوماتىيه خادىمى ئهۋەتىپ، دىپلوم

» روسىيه ئارمىيىسىنى شىنجاڭدىن چېكىندۈرۈش) 4(شىنجاڭدىكى كومپارتىيه ئهزالىرىنى تازىلاش؛ 

بۇ تهكلىپلهرنى شېڭ شىسهي ئاساسهن ئورۇنلىدى، گومىنداڭ . قاتارلىق مهزمۇنلارنى ئوتتۇرىغا قويدى

شىنجاڭدىكى «. شكىلاتىنى قايتىدىن ئهسلىگه كهلتۈردىپارتىيىسىمۇ ئۆزىنىڭ ئۆلكىلىك پىرقه ته

پرىنسىپىغا ئاساسهن، شىنجاڭ »  خهلقنىڭ ئىدىيىسىنى ئۈچ مهسلهك يولىغا كىرگۈزۈشۈش-ئاۋام 

ھهرىكىتىدە ئومۇميۈزلۈك راۋاجلاندى ھهمدە » شىنجاڭنى پارتىيىلهشتۈرۈش«ئۆلكىلىك پىرقه 

  : دەسلهپكى نهتىجىگه ئېرىشتى

 ئايغىچه، يېڭى -3 يىل - 1945. پارتىيه ئهزالىرىنى تهرەققىي قىلدۇردى) 1: (تتهتهشكىلىي جهھه

تهشكىلىي تۈزۈلۈشىنى ) 2. ( نهپهر تهرەققىي قىلدۇرۇلدى696 مىڭ 21پارتىيه ئهزالىرىدىن جهمئىي 

 ئايرىم ھالدا كاتىبات، -  ئايدا، ئۆلكىلىك پىرقىدە ئايرىم-10 يىل -1943. مۇكهممهللهشتۈردى

 تهربىيىلهش باشقارمىسى قۇرۇلدى، ئۇلارنىڭ قارمىقىدا خوجىلىق بۆلۈمى، - ت، تهشكىلاتتهشۋىقا

 گۇرۇھلار -تهشۋىقات بۆلۈمى، تهشكىلات بۆلۈمى، تهربىيىلهش بۆلۈمى، پارتىيىلىكلهر بۆلۈمى، پارتىيه

خانىسىدىن بۆلۈمى، باش مۇھهررىر بۆلۈمى قاتارلىق يهتته بۆلۈم ۋە كادىرلار ئىشخانىسى، بوغالتىر ئىش

بۇ تارماق پىرقىلهردىكى . ناھىيىلىك، رايونلۇق شۆبه پىرقه قۇرۇلدى) 3. (ئىككى ئىشخانا قۇرۇلدى

ھهر قايسى پارتىيه ئهزالىرىمۇ گۇرۇپپىلار بويىچه تهشكىللىنىپ، قهرەللىك ھالدا پائالىيهت ئېلىپ 

 رايونلۇق شۆبه 844ىرقه،  رايونلۇق پ147 ئايغىچه، ئۆلكىلىك پىرقه جهمئىي -3 يىل -1945. باردى

. پارتىيه ئىشلىرى يېتهكچىسى تهسىس قىلدى) 4. ( گۇرۇپپا تهشكىللىدى2258پىرقه قۇردى، 

شىنجاڭنىڭ زېمىنى كهڭ، ئۆلكىلىك پىرقىنىڭ ھهر قايسى ناھىيىلهردىكى پارتىيه ئىشلىرى خىزمىتىگه 

يهتلىرىدە پارتىيه ئىشلىرى يېتهكچىلىك قىلىشى تهس بولغاچقا، ھهر قايسى مهمۇرىي تهپتىش ۋىلا

. يېتهكچىسى تهسىس قىلىنىپ، ئۇنىڭغا ھهر قايسى ۋىلايهتلهرنىڭ ۋالىيلىرى قوشۇمچه مهسئۇل قىلىندى

ئۆلكىلىك پىرقىدە پارتىيه . كادىرلار ۋە پارتىيه ئهزالىرىنى تهربىيىلىدى) 1: (تهربىيىلهش جهھهتته

ىن باشقا، يهنه ئۈرۈمچى شهھىرىدە مهركىزىي ئىشلىرى بويىچه ئىككى قارار كۇرس ئۇيۇشتۇرۇلغاند

 ئايغىچه، ئۇلار جهمئىي ھهر -3 يىل - 1945. تهربىيىلهش ئۆمىكى شىنجاڭ شۆبه ئۆمىكى قۇرۇلدى

 مىڭ نهپهر يېڭى پارتىيه ئهزاسى 16 نهپهر كادىر، 385قايسى ناھىيىلهرگه زۆرۈر بولغان 

پارتىيه ئهزالىرى «ئۆلكىلىك پىرقه . رۈپ تارقاتتىتهربىيىلهش ماتېرىياللىرىنى تۆزدۈ) 2. (تهربىيىلىدى

يىغىن ئېچىش «، »يېڭى پارتىيه ئهزالىرىنى تهربىيىلهش ئاساسلىرى«، »بىلىۋېلىشقا تېگىشلىك ئىشلار

 - پارتىيه. قاتارلىق ماتېرىياللارنى تۆزدۈرۈپ، پارتىيه ئهزالىرىنىڭ ئۆگىنىشىگه تهمىنلىدى» ساۋادلىرى

 يىلى، ئۆلكىلىك پىرقه سهنئهت -1944. خهلق تهشكىلاتلىرىنى قۇردى) 1: (گۇرۇھلار جهھهتته

تهتقىقات ئۇيۇشمىسى، بيهنشېڭ سودا ئۇيۇشمىسى ۋە ھهر قايسى ناھىيهلهردە دېهقانلار ئۇيۇشمىسى، 

ھهر قايسى ناھىيهلهردە مائارىپ ئۇيۇشمىسى، كهسىپداشلار ئۇيۇشمىسى قاتارلىق تهشكىلاتلارنى 

ىر ۋاقىتتا، يهنه ئهسلىدە بار بولغان ھهر قايسى مىللهتلهرنىڭ مهدەنىيهتنى شۇنىڭ بىلهن ب. قۇردى

ئىلگىرى سۈرۈش باش ئۇيۇشمىسى ۋە ھهر قايسى رايونلۇق شۆبه ئۇيۇشمىسى، ئۆلكىلىك مائارىپ 

ئۇيۇشمىسىغا بولغان تىزگىنلهشنى كۈچهيتتى ھهمدە ئۆلكىلىك ئىشچىلار ئۇيۇشمىسى بىلهن ئۆلكىلىك 

يۇشمىسىنى ھهم ناھىيىلىك ئىشچىلار ئۇيۇشمىسى بىلهن ناھىيىلىك سودىگهرلهر سودىگهرلهر ئۇ

جياڭ جيېشى . پارتىيه بىلهن ھۆكۈمهتنىڭ ئالاقىسىنى كۈچهيتتى) 2. (ئۇيۇشمىسىنى ئۆزگهرتىپ قۇردى

نى تهكىتلىگهن بولغاچقا، ئۆلكىلىك پىرقه »يهرلىك پارتىيه بىلهن ھۆكۈمهتنى بىر مهنبهلهشتۈرۈش«

 ئايدىن -5 يىل -1943. ك ھۆكۈمهت بىلهن مهسلىههتلىشىپ ئىش كۆرۈدىغان بولدىئۆلكىلى

 ھۆكۈمهت بىرلهشمه يىغىنى ۋە ئۆلكىلىك ئالاھىدە گۇرۇپپا يىغىنى - باشلاپ، يهنه ئۆلكىلىك پارتىيه

ئېچىش شهكلى بىلهن، پارتىيه بىلهن ھۆكۈمهت ئوتتۇرىسىدىكى ئالاقىنى كۈچهيتتى، ئۆلكىلىك 

 - ش شۇجىسى ۋە ھهر قايسى ناھىيىلىك پىرقىلهرنىڭ باش شۇجىلىرى قانۇن بويىچه ئايرىم پىرقىنىڭ با

ئايرىم ھالدا ئۆلكىلىك ھۆكۈمهت ھهيئهتلهر يىغىنى ھهم ناھىيىلىك ھۆكۈمهت يىغىنىغا سىرتتىن 

 - 5 يىل - 1943. رادىئو تهشۋىقاتى ئېلىپ باردى) 1: (تهشۋىقات جهھهتته. قاتنىشىدىغان بولدى

 باشلاپ، ئۆلكىلىك پىرقه ھهر كۈنى ئۈرۈمچى سىملىق رادىئو ئىستانسىسىدا ئىككى ئالاھىدە ئايدىن

پروگرامما ئۇيۇشتۇردى، ئۇلارنىڭ مهزمۇنى گومىنداڭنىڭ پارتىيه ئهقىدىسى بىلهن جياڭ جيېشىنىڭ 

ڭغۇل، يوليورۇقلىرىنى تهشۋىق قىلىشنى ئاساس قىلغان بولۇپ، بىر نهچچه پروگرامما يهنه ئۇيغۇر، مو

كىتاب، ژۇرناللارنى تهرجىمه قىلدۇرۇپ قايتا ) 2. (قازاق قاتارلىق مىللهتلهرنىڭ تىللىرىدا ئاڭلىتىلدى

 مىڭ 83 خىل بولۇپ، جهمئىي 12بۇنىڭ ئىچىدە، ئۆلكىلىك پىرقه قايتا باستۇرغان كىتابلار . باستۇردى

 مىڭ پارچه؛ تهرجىمه 63 خىل بولۇپ، جهمئىي 11 پارچه؛ تۆزدۈرۈپ باستۇرغان كىتابلار 500

ئۇنىڭدىن باشقا، ئۆلكىلىك پىرقه يهنه .  مىڭ پارچه89 خىل بولۇپ، جهمئىي 11قىلدۇرغان كىتابلار 

» چېگرا شامىلى«نى ھهمدە قهرەلسىز ھالدا »يېڭى شىنجاڭ«خهنزۇچه ۋە ئۇيغۇرچه ئايلىق ژۇرنال 

ھهر قېتىم . لهش كۈنلىرىنى ئۆتكۈزدىيىغىلىش ۋە خاتىرى) 3. (ۋاقىت گېزىتى قاتارلىقلارنى نهشر قىلدى

مۇشۇ چاغدا، ئۆلكىلىك پىرقه يىغىن ئېچىپ، ھهر ساھهدىكى زاتلارغا تهشۋىق ۋە دوكلاد قىلدى ياكى 

ئۇنىڭدىن باشقا، ئۈچ مهسلهك بويىچه ماقاله يېزىش مۇسابىقىسى ۋە كۆرگهزمه . نۇتۇق سۆزلىدى

ر خىل چوڭ سورۇنلاردىكى پائالىيىتىگه ئائىت ئۇيۇشتۇردى، ئۇلارنىڭ مهزمۇنىدا جياڭ جيېشىنىڭ ھه

ئۆلكىلىك پىرقه ئاۋۋال .  ژۇرنال تهشۋىقاتىنى چىڭ تۇتتى- گېزىت) 4. (رەسىملهر بار ئىدى

 شىنجاڭ گېزىتى ئىدارىسىنى كونترول قىلدى ھهمدە - شىنجاڭدىكى ئهڭ چوڭ تهشۋىقات ئاپپاراتى 

ئهينى چاغدا مۇھهررىرلهر باشلىقى دەپ (ر مهركىزىي تهشۋىقات بۆلۈمى لى شاڭيۇنى باش مۇھهررى

نىڭ »مهركىزىي گېزىتى«مهزكۇر گېزىتكه دائىم چۇڭچىڭدا چىقىدىغان . قىلىپ ئهۋەتتى) ئاتالغان

ئوبزورلىرى بېسىلىدىغان بولدى، ئوبزورلارنىڭ مۇھىم نۇقتىسى سوۋېت ئىتتىپاقىنىڭ شىنجاڭدىكى 

  . سلهكنى ئالماشتۇرۇشتىن ئىبارەت ئىدىتهسىرىنى تازىلاپ، ماركسىزمنىڭ ئورنىغا ئۈچ مه

يۇقىرىقىلارنى ئومۇملاشتۇرغاندا، گومىنداڭ شىنجاڭ ئۆلكىلىك پىرقىنى ئهسلىگه كهلتۈرۈشتىن بۇرۇن، 

. ئۇنىڭ تهشكىلىي تهرەققىياتى ۋە كۈچىنىڭ زورىيىشى ۋە ئاجىزلىشىشى ئۆزگىرىشچان بولدى

سىياسىتىدە چىڭ » نى تاقىۋېلىپ باشقۇرۇشئىشىك«مىنگونىڭ دەسلهپكى يىللىرىدا، ياڭ زېڭشىن 

.  گۇرۇھ تهشكىلاتلىرىنى قۇرۇشنى قاتتىق مهنئىي قىلدى- تۇردى ھهمدە شىنجاڭدا ھهر قانداق پارتىيه

شۇڭا، گومىنداڭ يهرلىكته ئادەتتىكى پارتىيه ئىشلىرى پائالىيىتى بىلهنلا شۇغۇللىنىپ، يهرلىكنىڭ 

 ئىيۇل -7«قانچه تهسىر كۆرسىتهلمىگهنىدى؛ شىنجاڭدا ئىجتىمائىي ۋە سىياسىي ۋەزىيىتىگه ھېچ

يۈز بهرگهندىن كېيىن، جىن شۇرېن گهرچه گومىنداڭنىڭ ئۆلكىلىك پىرقه قۇرۇشىغا يول » ۋەقهسى

قويغان بولسىمۇ، لېكىن يهنه ئۇنىڭ تۈرلۈك پائالىيهتلىرىنى قاتتىق نازارەت ۋە كونترول قىلىپ، ئۇنى 

ىي قىلدۇرالايدىغان قىلىپ قويدى؛ شېڭ شىسهي سوۋېت ئىتتىپاقىغا چهكلىك دائىرىدىلا رولىنى جار

يېقىنلاشقاندىن كېيىن، گومىنداڭ پارتىيىسى شىنجاڭدا قۇرۇلغاندىن بۇيانقى ئهڭ ئېغىر ئوڭۇشسىزلىققا 

 يىلغا كهلگهندە، - 1943. ئۇچراپ، بۇ مىڭبىر مۇشهققهتته قۇرغان بازىدىن نائىلاج چېكىنىپ چىقتى

ۇلۇپلا جياڭ جيېشىنىڭ قوينىغا ئۆزىنى ئاتتى، بۇنىڭ بىلهن گومىنداڭ كۈچلىرىنىڭ شېڭ شىسهي بۇر

شىنجاڭدىكى تهرەققىيات ئۇسۇلىدىمۇ ئهمهلىي ئىلگىرىلهش بولۇپ، دەل بۇ كۈچ سىنىشىش جهريانىدا، 

گومىنداڭ كۆپ قېتىملىق ئوڭۇشسىزلىق ۋە ئىزدىنىشلهرنى باشتىن كهچۈرگهندىن كېيىن، ئۇ شىنجاڭغا 

شۇڭا، گومىنداڭ . بارا ئاشۇرۇپ، ئۆزىنىڭ تهشهببۇسلىرىنى تهشۋىق قىلدى-غان تونۇشىنى بارابول

پارتىيىسى شىنجاڭ ئۆلكىلىك پىرقىنى قايتىدىن ئهسلىگه كهلتۈرگهن ۋە قۇرغان چاغدا، ئۇنىڭ ھهر 

دەرىجىلىك تهشكىلاتلىرى ئاندىن ئوڭۇشلۇق ھالدا قۇرۇلۇپ مۇكهممهللهشتى ھهمدە ئهڭ ئاخىرى 

  . شىنجاڭدىكى ھۆكۈمرانلىق ھوقۇقىنى قولغا كهلتۈردى

ژۇرنىلى » شىنجاڭ ئىجتىمائىي پهنلىرى«:مهنبه)  مۇھهممهدجان تهرجىمىسى(ۋاڭ جۇڭشىن :ئاپتورى

   سان  -3 يىللىق -2007

  

  

  تۈگىدى 

  

 
 
 



http://www.orkhun.com                                     بېتىئورخۇن ئۇيغۇر تارىخى تور  

————————————————————————————————————————————————— 
ھهۋەسكار----- ئۇيغۇر ئوغلى : ئېلكىتاپ قىلىپ تۈزگۈچى   

QQ：492255230                                    Email:uyxman@126.com 
 

13

 ھهۋەسكار تۈزگهن ھهرقانداق ئېلكىتاپنىڭ ئهسلى ماتىرىيالىنىڭ --- ئۇيغۇر ئوغلى : بايانات 
بۇ ئېلكىتاپلار پهقهت ئىشتىن سىرتقى !  ئاپتۇرلۇق ھۇقۇقى توردىكى ئهسلى ئاپتۇرغا مهنسۇپ 

ئارا پىكىر ئالماشتۇرۇش  ئۇچۇنلا ئىشلىتىشكه بۇلىدۇ ، -قىزىققۇچىلارنىڭ ئوقۇپ پايدىلىنىشى ، ئۆز
ساھهلهردە ئهگهر باشقا . ئۇنىڭدىن سىرت سودا ئىشلىرى ياكى باشقا ساھهدە ئىشلىتىشكه بولمايدۇ 

            !!!ئاقىۋەتكه ئىشلهتكۈچى ئۆزى مهسئول قانۇنسىز ئىشلىتىپ بىرەر مهسىله كۆرۈلسه بارلىق   
                                                                  

          !!!! ھهۋەسكار بۇ جهھهتته ھېچقانداق مهسئولىيهتنى ئۆز ئۈستىگه ئالمايدۇ --- ئۇيغۇر ئوغلى 
                                                                                                             

 ھهۋەسكار     --- ئهگهر ئاپتۇرلۇق ھۇقۇقۇمغا دەخلى يهتتى دېگۈچىلهر بولسا بىۋاسته  ئۇيغۇر ئوغلى 
!!!!!ا تهمىنلهشتىن توختىتىلىدۇ ئېلكىتاپلار تورد. بىلهن ئالاقىلاشسا بۇلىدۇ   

 ھهۋەسكار تۈزگهن ئېلىكىتاپلارغا نىسبهتهن ھهرقانداق --- ئۇنىڭدىن باشقا ئهگهر ئۇيغۇر ئوغلى 
      . ھهۋەسكار بىلهن بىۋاسته ئالاقىلاشسىڭىز بۇلىدۇ ---- تهكلىپلىرىڭىز بولسا ، ئۇيغۇر ئوغلى -پىكىر

                                                                                                  
كۈنى                  - 27ئاينىڭ - 01يىلى - 2008  

                                                                        
جىنهن--- شهندۇڭ  

 

 


